
謝兄除太常丞表

作者：蘇頲　唐

本作品收錄於《全唐文/卷0255》

臣某言：伏奉今月日恩制，除臣兄某太常丞。跪發詔書，光駭閭裏，寵盈益懼，喜極而

悲闔門感恩，垂淚相賀，中謝。臣自登兩府，倏至三旬，天地之閒，未裨塵露，雲雨之

施，已遍公私，撫心載驚，顧影增惕。伏以臣兄列官清憲，專於察視，臣又承弼皇樞，

課其條職：苟愆綱紀，責在準繩，所以請移別官，冀循常序。聖慈曲被，命數有加，獲

陪卿士之行，更列大夫之後。遇深賤質，誠合懇辭，恩及長兄，不敢多讓，誓將死節，

上答生成雲雲。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

